
Aldaheim fyller 100 år
ved juletider. Olden
Ungdomslag feirar
storhendingamed å
lage film omkvardag
og fest i Olden dei sis-
te 100 åra.

• Sigrid Heggestad
sigrid.heggestad@fjordingen.no

Ungdomshuset i Olden er mel-
lom dei eldste i fylket, og ut-
merkar seg med å stadig vere i
aktiv bruk og i god stand.
– Dette er ein jubilant det

verkeleg er grunn til å feire.
Det vil vi gjere skikkeleg. Alda-
heim er bygda sitt hus. Les vi
historia, er det til å bli impo-
nert over kva rolle Aldaheim
har spelt for Olden oppgjen-

nom tidene. Å få reist dette
flotte bygget må ha kravd store
ressursar den gongen det
skjedde, så berre ut frå det for-
står vi kor viktig huset må ha
vore, seier Anne-Toril Vang-
berg i ei pressemelding. På
vegne av ungdomslaget held
ho i trådane i jubileumsfilm-
komiteen.

– Her startamykje
Historia om Singer sine velgjer-
ningar i distriktet startar på
mange vis med Aldaheim.
Han sytte for at huset var

gjeldfritt då det vart opna, og
det var før han gav gåver til
sjukehus og veg. Seinare har
fleire lag og organisasjonar
blitt skipa innom veggane i
ungdomshuset, og vakse seg
store og livskraftige. Og her har
folk møttest, og seinare feira
bryllaup og livets gang vidare.

Slik sett er oldesamfunnet og
Aldaheim sine historier vevne
tett saman.
– Det er ingen tvil om at vi

også feirar Olden når vi skal
feire Aldaheim. Hendingane
innanfor og utanfor veggane
på dette huset er dei mest gjen-
nomgripande endringane i
samfunnet nokon gong. Dei
siste 100 åra er på alle vis den
mest historisk interessante pe-
rioden gjennom tidene, og vi
er veldig glade for å kunne for-
midle det, seier Jogeir M.
Agjeld i Olden ungdomslag.
Her vert kvardagsliv og høg-

tid, næringsutvikling, kommu-
nikasjonar, naturkatastrofer,
turisme og lukkelege stunder.
Kort sagt eit tverrsnitt av alt
som har hendt.

Harmykje, trengmeir
For å lage ein historisk film

trengst det mykje råstoff. Både
bilete, film og lyd. Komiteen er
godt i gang med innsamlinga.
– På enkelte område har vi bra
med råstoff tilgjengeleg. På
andre ting har vi lite, så vi
treng meir hjelp av bygdefol-
ket. Mellom anna gjeld det
ombyggingar og innandørsbil-
de frå Aldaheim, og også gene-
relle bilde frå dei første tidene.
Der kan også vere ting vi ikkje
har tenkt over. Kan hende er
der folk som har ting vi ikkje
veit om, som kan kome vel
med, seier Jan Atle Vangberg i
filmgruppa.
Folk har kanskjer ting av in-

teresse må gjerne kontakte
komiteen direkte.

Profesjonell produksjon
Filmen skal produserast av
Filmdigitalisering i Innvik,
som har fleire slike historiske

filmar på si merittliste.
– Men dette er den til no

klart største produksjonen,
smiler Steinar Hilde. Han er
strålande nøgd med samarbei-
det med Olden Ungdomslag og
den engasjerte filmkomiteen,
og svarer med å toppe laget
med å trekkje inn sterke med-
hjelparar på produksjonssida.
– Steinar har bygd opp eit

unikt studio og ein uslåeleg
kompetanse på det å ta vare
på gammal film. Det sikrar at
materialet som vi får låne vert
handtert på beste vis. Dei som
har bidrag til Oldefilmen, kan
samstundes få digitalisert ma-
terialet dei kjem med, nemner
Anne-Toril Vangberg i presse-
meldinga frå ungdomslaget.
Den ferdige filmen vert vist i

Aldaheim i november.

Feirar 100 årmed storfilm


